
LIMIAR

Montserrat Valcarcel Armesto
Vicerreitora de Coordinacién do Campus de Lugo

DivulgaTerra cumpre xa os seus primeiros cinco anos de
vida. Cinco anos para consolidar un evento que lle ofrece
ao persoal investigador do Campus de Lugo a oportuni-
dade de divulgar e darlle visibilidade ao seu traballo e aos
seus resultados. E faino, ao mesmo tempo, para abrirse a
cidadania luguesa e para conmemorar o Dia da Ciencia
en Galego.

Poder presentar os resumos das intervenciéns desta
ediciéon de 2020 prodiceme unha satisfacciéon especial,
porque cando tomamos a decision de levala adiante a
pesar da pandemia da COVID-19, e de organizala nun
formato presencial, eramos conscientes de que o risco de
fracasar no intento era grande.

Pero grazas a implicacion de moitas persoas -sobre
todo das 14 investigadoras e investigadores que subi-
ron ao escenario para contarnos o seu traballo a pesar
da distancia de seguridade, da limitacién de asistencia,
da mascara, do xel hidroalcohdlico...-, grazas a coopera-
cion entre distintos departamentos da USC -Vicerreitoria
de Coordinacion, Servizo de Normalizacion Lingiiistica,
Estudio e-Terra, Area de Cultura-, e grazas ao financia-

mento da Deputacién de Lugo, conseguimos ir superando
os atrancos e pofierlle o ramo 4 iniciativa coas sesions
que se celebraron os dias 1 e 3 de decembro pasado.

Evidentemente, non foi unha edicion normal, e houbo
cousas que foi preciso mudar: reducironse as sesiéns a
duas, prescindiuse da estrutura tematica... Pero conser-
vouse o esencial: a vontade de amosar e compartir o tra-
ballo que se fai, un traballo que non se pode valorar se
non se cofece.

Con estes resumos abrimos outra xanela para descu-
brir esas 14 intervencidns, coa esperanza de estimular o
interese por cofiecelas completas e tal e como foron pre-
sentadas na canle de YouTube do Campus Terra.

E xa como remate, compreme darlles as grazas as
persoas e entidades que fan posible que DivulgaTerra
se vaia consolidando, especialmente as investigadoras e
investigadores que se esforzan por difundir o seu traba-
llo trasladdndoo a palabras que todas e todos poidamos
entender. Esperamos seguir contando con elas —e con
moitas mais que se incorporen- na edicién de 2021.

MIGRANTES E MOBILIDADE PRECOVID: UNHA ANALISE SOBRE OS FLUXOS MIGRATORIOS
DO SECULO XXI

Daniel Manuel Vazquez Vila

Grupo de Investigacion Antropoloxia Sociocultural
Universidade de Santiago de Compostela
danielmanuel.vazquez@rai.usc.gal

Os fluxos migratorios transnacionais son unha constante
ao longo da historia. A sua traxectoria, dinamica e evolu-
cién atopase vencellada a diversas variables que condi-
cionan eses movementos. Por iso, non é de estrafiar que
muden as tendencias de desprazamento e que os migran-
tes e refuxiados establezan novas rutas e fixen novos
destinos. Sobre todo, ante os recentes acontecementos
derivados da pandemia da COVID-19 que afectan a mobi-
lidade e serven de punto de inflexion.

A mobilidade, ese concepto asociado estreitamente
ao de liberdade, que serve de leitmotiv para volver unha
ollada cara a atras e analizar os desprazamentos migra-
torios das duas primeiras décadas do século XXI. Por iso,
mediante a analise dos fluxos migratorios recentes inci-
dese na necesidade de reflexionar e reforzar as politicas
multiculturais. E faise necesario revisar a imaxe arque-
tipica que acotio presentan os medios de comunicacidn,
dado que segundo a Organizacion Internacional para as
Migraciéns, dependente da ONU, “migrante” é “calquera

persoa que se despraza féra do seu lugar de residencia
habitual xa sexa dentro dun pais ou a través dunha fron-
teira internacional, de maneira temporal ou permanente
e por diversas razons”. Independentemente das causas, da
duracién da estancia, do caracter voluntario ou involun-
tario do desprazamento e da situacion xuridica. Con todo
isto, o nimero de migrantes internacionais a nivel global
ascende na actualidade a 272 milléns (ONU, 2019), o que
supon un incremento de 51 milléns de persoas dende o
ano 2010. E migran igualmente mulleres (48%) ca homes
(52%), ainda que nalgtns continentes, coma en Europa, é
maior a migracion feminina ca masculina.

No caso de Espafia, o incremento dos fluxos de
migrantes transnacionais supuxo pasar de 821.000 en
1990 a 6,1 milléns en 2019 (INE, 2020). Mentres que en
Galicia, nos ultimos vinte anos as cifran cuadruplicaronse,
ao pasar dos 25.600 do ano 2000 aos 100.000 do 2020
(IGE, 2020), rexistrandose mais de 1408 solicitudes de
asilo e refuxio. Ainda que no conxunto total de Espafia a

maioria dos migrantes proceden do continente europeo
(mais de 2,2 milléns), seguidos polos de América, Africa e
Asia; en Galicia a tendencia invértese e son os migrantes
procedentes do continente americano os que ocupan a
primeira posicién, seguidos dos de Europa, Africa e Asia.

Non obstante, se atendemos a nacionalidade dos migran-
tes transnacionais que hai en Espafia e en Galiciaen 2019,
as principais comunidades migrantes son a marroqui e a
portuguesa, respectivamente.




PAN GALEGO CON GARANTIAS

M2 Nerea Fernandez Canto, Santiago Pereira Lorenzo, Matilde Lombardero Fernandez e
M2 Angeles Romero Rodriguez
Areas de Tecnoloxia de Alimentos e de Produciéon Vexetal
Universidade de Santiago de Compostela
marianerea.fernandez.canto@usc.gal

Os cereais como o trigo e o centeo en Galicia tifian grande
importancia, posto que eran a base da alimentacién
humana. A sta incorporacidn & agricultura galega remon-
tase a antes do século IV a.C., como o demostra o descu-
brimento de restos de trigo no Castro de Cameixa.

Ata finais do século XIX as variedades locais eran as
principais formas de producidn agricola, pero pasaron a
desaparecer gradualmente durante as primeiras décadas
do século XX, ao ser substituidas por variedades mais
produtivas.

A pesar de que os cultivares comerciais son xeneti-
camente homoxéneos e uniformes, o uso das variedades
autdéctonas comporta unha serie de vantaxes como son
a maior resistencia 4 propagacion de patdxenos e enfer-
midades ou a mellor adaptaciéon ao medio. Ademais pro-
move a recuperacion de terras abandonadas, favorecendo
o desenvolvemento local e rexional de Galicia, e axuda a
previr incendios e a paliar o abandono do rural galego.

A demanda de trigo galego aut6ctono estase a incre-
mentar coa posta en marcha da nova Indicacion Xeogra-
fica Protexida (IXP) “Pan Galego”, na que se esixe que o
pan debe conter un minimo do 25% de farifia autdctona.

Un dos obxectivos da mina tese de doutoramento,
que se enmarca dentro da Catedra do Pan e do Cereal, é
encontrar un sistema que garanta a rastrexabilidade das
farifias (variedade e proporcion) que se empregan para a
elaboracién do pan amparado pola IXP “Pan Galego”.

Para acadar este obxectivo empréganse tres técnicas:
microscopia, analise xenética (marcadores moleculares) e
andlise sensorial (catadores adestrados). Con este estudo
ponse de manifesto a utilidade do uso de microsatélites e
as técnicas de microscopia como métodos de control para
declarar a presenza/ausencia de “trigo do pais” e cuan-
tificar a stia proporcién e da técnica de andlise sensorial
para establecer o perfil descritivo cuantitativo que per-
mite cofiecer as caracteristicas definitorias de cada pan.

MARCOS DE TORRES, UN PINTOR DE VALLADOLID PINTANDO NA CATEDRAL DE LUGO NA
SEGUNDA METADE DO SECULO XVI

Marcos Gerardo Calles Lombao

Grupo de investigacion lacobus
Universidade de Santiago de Compostela
marcosg.calles@rai.usc.gal

Despois do Concilio de Trento (1545-1563) vaise produ-
cir na Diocese de Lugo a chegada do bispo Fernando de
Vellosillo Barrio (1567-1587) que trouxo con el un afan
por mellorar a cidade de Lugo en xeral e a Catedral en
concreto. Dentro desta situacion a basilica lucense con-
verteuse nun nucleo artistico destacado, con interven-
cions de mestres como Gaspar de Arce, Baltasar Rous,
Pedro de Sobrado ou o pintor Marcos de Torres.

O pintor vallisoletano Marcos de Torres traballou
entre 1570 e 1573 na Catedral de Lugo, sendo as suas
obras mais visibles os cinco cadros coa vida do Patriarca
Xosé (Xénese 37-50), asi como restauracion e pintura do

antigo retablo da Capela Maior, obra do escultor Cornie-
lles de Holanda, hoxe nas frontes do transepto.

A analise dos documentos atopados no Arquivo His-
torico Provincial de Lugo e no Arquivo da Catedral de
Lugo amosan outros traballos deste artista manierista,
entre os que analizaremos a pintura da imaxe de “Nosa
Sefiora a Prefiada” e de San Miguel, asi como a suda inter-
vencién nas cartelas que decoraban as reixas da Capela
Maior no ultimo cuarto do século XVI, conformando en
xeral un repertorio artistico de primeiro nivel dentro do
panorama pictdrico manierista nas catedrais galegas.




QUE SABEMOS DA VARIACION DO PERFIL DE ACIDOS GRAXOS NO LEITE DE BOVINO DAS
EXPLOTACIONS GALEGAS?

Ruth Rodriguez Bermudez
Dpto. de Anatomia, Producién Animal e Ciencias Clinicas Veterinarias
Universidade de Santiago de Compostela
ruth.rodriguez@usc.gal

Nos ultimos anos, a composicion de acidos graxos do leite
atraeu a atencidén tanto das industrias lacteas coma dos
consumidores. O obxectivo desta exposicion é amosar
as concentracions de acidos miristico (C14:0), palmitico
(C16:0), estearico (€18:0), oleico (C18:1), acidos graxos
saturados (AGS), acidos graxos monoinsaturados (AGMI),
acidos graxos poliinsaturados (AGPI) e acidos graxos de
cadea curta (AGCC) no leite, en funcion do tipo de racioén,
numero de parto, fase de lactacion e estacion do ano.

Os animais alimentados a base de ensilado de millo en
sistema unifeed e mestura de ensilado de millo e ensilado
de herba en sistema unifeed tifan maiores concentraciéns
de C14:0, C16:0 e AGS ca aqueles animais alimentados a
base de pastoreo; porén tifian menores concentracions
de C18:0 e AGPI. En comparacion coas vacas de 12 parto,
as vacas de 22 parto tiveron maiores concentraciéns de
C16:0, AGS e AGCC e as vacas de 32 parto tiveron maio-
res concentracions de C18:0, AGS e AGCC. Con respecto

a primavera, as concentracions de C14:0, C16:0 e AGS
aumentaron no veran, outono e inverno mentres que as
concentraciéons de AGMI, AGPI e AGCC descenderon. As
concentracions de C18:0 e C18:1 diminuiron no outono
e inverno.

Tendo en conta a fase de lactacion, as concentracions
de C14:0, C16:0 e AGS diminuiron nas vacas en lactacién
tempera con cetose comparandoas coas vacas en lacta-
cion tempera sas e aumentaron no pico e no medio da
lactacién, asi como na lactacién tardia (usando as vacas
en lactacion tempera sas como referencia). As concentra-
ciéns de C18:0, C18:1 e AGMI seguiron o patrén oposto.

O perfil de acidos graxos variou de forma significativa
co tipo de racién, nimero de parto, fase de lactacion e
estacion do ano. O feito de que este perfil tefia relacion
coa saude animal, as propiedades organolépticas do leite
e incluso coas emisions de metano resalta a importancia
de estudar os factores que afectan a esta variacion.

QUE FOI ANTES: O VASO OU A XEMA?

Manuel Souto Herrero

Dpto. de Botanica
Universidade de Santiago de Compostela
manuel.souto@usc.gal

Como sabemos os dendrocrondlogos en que momento
exacto do ano comeza a formarse o anel de crecemento, e
por que é importante esta informacién?

Acotio, para poder interpretar correctamente a infor-
macién ambiental que amosan os aneis de crecemento
das arbores e para entender as suas estratexias adaptati-
vas, € necesario coflecer o momento en que se reinicia a
actividade cambial, e cando se van formando as distintas
células que conforman o anel, nun contexto xeografico
determinado.

Centrandonos nas duas especies de carballo (comun
e cerqueiro) que temos en Galicia, veremos como a inte-
raccion entre dendrocronoloxia, xiloxénese e fenoloxia
é capaz de dar resposta a moitos destes interrogantes,
debuxando un mapa moi preciso da maneira que ten a
planta de utilizar os recursos dispoiiibles para formar a
madeira e o tecido condutor 6 longo da estacion de cre-
cemento.




VITICULTURA DE PRECISION: MITO OU REALIDADE?

Marta Rodriguez-Fernandez', Maria Fandifio’, Xesus Pablo Gonzalez?, Javier J. Cancela’
'"Grupo de investigacion Proxectos e Planificacion (Gl 1716)
?Grupo de investigacion Algoritmos e Modelizacion Xeoespacial (Gl 2162)
Universidade de Santiago de Compostela
marta.rodriguez.fernandez0@rai.usc.gal

O cultivo da vide é un campo da agricultura no que se
estan a centrar moitas lifias de investigacion. O alto inte-
rese pola exclusividade e diversificacién do manexo do
cultivo, asi como a dificultade de man de obra que leva
consigo o vifiedo, fixo que moitos dos traballos de inves-
tigacion levados a cabo na viticultura, focalizasen o seu
interese en facilitar o manexo deste cultivo.

A denominada viticultura de precision é unha ferra-
menta que esta dando a cofiecer novas formas de abor-
dar a producion viticola. A informacién e a cantidade de
datos que xera axudan a interpretar de mellor forma o
que sucede nunha area e momento precisos.

Algunhas das técnicas que aborda estan ligadas &
teledeteccion, mediante o emprego de imaxes de satélite
e de drons, que axudan & zonificacion do vifiedo segundo
comportamentos diferenciais e a mellora da toma de deci-
siéns para o viticultor. Isto permitelle aplicar unha viti-
cultura precisa en funciéon dos requirimentos da planta
ao longo da campafia, asi como obter vifios cunhas carac-
teristicas exclusivas e desexadas, mediante unha técnica
que facilita o traballo de producién reducindo custos.

BARES, QUE LUGARES!
OCIO E CONFLITO NA CIDADE DE LUGO NOS ANOS SESENTA

Tamara Lopez Fernandez

Universidade de Santiago de Compostela
tamaralopez.fernandez@usc.gal

Bares e tabernas constituiron e constitden un dos espa-
zos de sociabilidade informal por excelencia. Durante o
franquismo o control social exercido polo réxime derivou
en que estes se convertesen en lugares de refuxio e desin-
hibicién das clases populares. O recurso ao alcol permitia
a evasion dunha realidade insatisfactoria, o que fomen-
tou dar renda solta s frustraciéons individuais, facendo
deles o escenario de toda clase de delitos que os asocia-
ron ao vicio, & marxinalidade e 4 decadencia alén dunha
ameaza para a orde moral ansiada polo réxime.

O bar era concibido como un espazo de lecer mascu-
lino, polo que os autores do delito foron maioritariamente
homes casados de mediana idade (30-50). Pola contra, as
mulleres ali presentes foron xeralmente traballadoras:
camareiras, serventas, prostitutas ou rexentas e nunca
consumidoras. Elas eran solteiras xa que, para a muller, a
sua independencia econémica e a vinculacién con espa-
zos de lecer faciaas pouco desexables para o matrimonio.

Tomando a documentacién xudicial como fonte pui-
demos determinar que os delitos contra a propiedade
foron os mais cometidos en bares (59,2%): roubos, fur-
tos, apropiacions indebidas ou estafas motivadas polo
animo de lucro ou fronte 4 necesidade e nos que o alcol

e a nocturnidade actuaron como aliados. O segundo lugar
en importancia ocuparono os delitos contra as persoas
(14,3%), destacando lesiéns, mostra do choque entre a
modernidade e unha mentalidade tradicional que empre-
gaba a forza para solucionar conflitos incitados pola
embriaguez, e os abortos, para os que o bar serviu como
escenario semiclandestino destas transaccions ilegais.
Entre os delitos contra a honestidade (8,2 %) estivo o de
prostitucidn, ilegal no franquismo desde 1956, pero que a
posteriori continuou exercéndose en bares e tabernas da
cidade. A dobre moral franquista xustificou o recurso mas-
culino a unha prostituta, pero sempre condenou a muller
que a exercia por necesidade. E, por ultimo, os delitos de
atentado ou resistencia, enfrontamentos contra policias
ou serenos vinculados & inxestion de alcol en tabernas.

No Lugo dos sesenta a modernidade manifestouse,
entre outras formas, na apertura dun ndmero conside-
rable de bares, establecementos que foron tanto lugares
de lecer como espazos onde o alcol se empregou como
via pola que evadirse, o que deu renda solta a todo tipo
de conflitos e tamén, de delitos, que fixeron do bar un
espazo de conflitividade colocado no punto de mira das
autoridades.

MICROBIOLOXIA E CINE. )
O CASO DA RESISTENCIA AOS ANTIBIOTICOS

Isidro Garcia Menino

Laboratorio de Referencia de Escherichia coli. Departamento de Microbioloxia e Parasitoloxia
Universidade de Santiago de Compostela
isidro.garcia@usc.gal

Nesta charla divulgativa propofiemos acercarnos 6
ambito humanistico (neste caso 6 da sétima arte) dende
dunha perspectiva medico-bioldxica, co fin de concien-
ciar a poboacién da gravidade do problema da resistencia
aos antibioticos e das consecuencias futuras derivadas da
chegada a unha posible era postantibiotica.
Comezaremos cunha contextualizacion historica,
partindo da era preantibidtica, pasando pola era dou-
rada dos antibidticos e chegando ata a preocupante
situacion actual. Tamén falaremos das perspectivas
futuras e expofieremos as distintas accidns que estan
levando a cabo conxuntamente distintas institucions
(WHO, FAO, OIE) no “Plan de accién mundial contra a
resistencia aos antibiéticos”, para frear a chegada desta
nova pandemia. Estas estratexias abordan o problema
dende unha perspectiva ONE-HEALTH (Unha Saude),
que pretende aumentar a comunicacién e a colabora-
cion interdisciplinaria no coidado da saude das persoas,

os animais e o medio ambiente, entendendo que todas
estan ligadas entre si.

Co fin de transmitirlle 4 sociedade o cofiecemento
cientifico xerado no ambito académico, o uso de dife-
rentes ferramentas audiovisuais é moi interesante tanto
dende o punto de vista pedagdxico como divulgativo.
Neste senso, propofiemos a visualizacién e creacion dun
foro de debate arredor de tres filmes cuxa tematica versa
sobre a problematica das resistencias (The Andromeda
strain, Robert Wise, 1971; Arrowsmith, Jonh Ford, 1931;
Dr. Erlich’s Magic Bullet, William Dieterle, 1940).

Por ultimo, expofieremos algtns dos ultimos achados
das nosas investigacions en canto 6 papel dos animais
de producion e dos alimentos como reservorio de cepas
multirresistentes a antibioticos
(doi.org/10.1016/j.ijffoodmicro.2020.108750;
doi.org/10.1016/j.vetmic.2020.108924;
doi.org/10.1016/j.foodcont.2020.107713;
doi.org/10.3390/antibiotics9040192).

CAL E A LINGUA DO AMOR NOS RAPOSOS?

Irene Ortiz Leal

Departamento de Anatomia, Producién Animal e Ciencias Clinicas Veterinarias
Universidade de Santiago de Compostela
irene.ortiz.leal@usc.gal

Os raposos, coma a maioria dos animais domésticos,
comunicanse entre eles e co seu medio a través do uso dos
organos dos sentidos, entre os cales o sistema vomerona-
sal é o encargado da comunicacion social e sexual. Deste
xeito, e mediante o uso das feromonas, transmitenlles a
outros exemplares da sia mesma especie importantes
mensaxes que contefien informacion relativa a diferentes
aspectos como, por exemplo, a madurez sexual do indi-
viduo, e permiten asi mellorar a reproduciéon da especie.

Nos canidos, o sistema sé se cofiece até agora no can,
animal moi seleccionado polo home. E interesante polo
tanto poder estudar o sistema vomeronasal nun canido
salvaxe, coma o raposo, para poder dilucidar a influen-
cia da seleccién e evolucion neste importante sistema, e
aportar informacién que permita entender mellor o seu
funcionamento nos mamiferos, e, en ultima instancia, no
propio home.

ULINDO BAIXO AS ONDAS.
UNHA VIAXE SUBMARINA POLO OLFACTO DOS PEIXES

Pablo Sanchez Quinteiro
Departamento de Anatomia, Producién Animal e Ciencias Clinicas Veterinarias
Universidade de Santiago de Compostela
pablo.sanchez@usc.gal

Nesta presentaciéon imos mergullarnos no mundo do
olfacto baixo o mar. Tefien os peixes nariz? Chéirase baixo
a auga? Como detecta unha quenlla unha pinga de sangue
nunha piscina? Estas e outras moitas son cuestions que
xorden sobre o olfacto marifio.

Propofiemos por tanto unha introducién ao olfacto
dos peixes, un dos sentidos mais importantes para a
supervivencia baixo a auga, non sé nos case cegos peixes
bentdnicos, de augas profundas, sen6n tamén nos peixes
de rio e das nosas costas.

O feito é que todos os peixes presentan un sofisticado
organo olfactivo no cal se concentran decenas de miles

de neurorreceptores e a partir do cal evolucionaron os
narices dos mamiferos. Ata hai unhas décadas moi pouco
estudado, o xurdimento da xenémica permitiunos pene-
trar na complexidade que caracteriza o sistema olfactivo
dos peixes. Con todo, ainda hai moitas cuestions basicas
sobre a sia neuroanatomia e o seu funcionamento por
responder.

Non cabe dubida de que a chave para moitas das pre-
guntas que nos facemos sobre o olfacto dos mamiferos e
dos propios humanos esta no fondo do mar.

A ARQUITECTURA DESCONECIDA DO ADN

Sara Illodo Brea

Grupo de investigacion Quimica Biofisica, Fotofisica e Espectroscopia
Universidade de Santiago de Compostela
sara.illodo.brea@usc.gal

O ADN é unha das biomoléculas mais estudadas debido &
suia importancia bioldxica, que vén dada polo feito de que
son as moléculas que almacenan o material xenético dos
organismos. Por iso, entender os procesos nos que esta
involucrado implica entender as claves da vida.

Nun primeiro momento pensdbase que o ADN era
unha molécula rixida que s6 era capaz de adoptar unha
conformacion: a famosa dobre hélice que medra cara a
dereita descuberta por Watson, Crick e Franklin. Mais co
avance da ciencia e dos estudos sobre el cofieceuse que
en realidade é unha molécula moi dindmica capaz de
adoptar diversas conformacidns, tanto helicoidais como
non helicoidais.

Dentro destas estruturas non helicoidais atépanse as
que nos interesan na nosa investigacion: os cuadruple-
x0s de guanina. Formanse en secuencias de ADN ou ARN
ricas en guanina de forma que catro guaninas se unen
dando lugar a unha conformacién plana que, posterior-
mente é capaz de interactuar con outra conformacién
deste tipo dando lugar aos cuadruplexos, con diferentes
topoloxias dependendo da orientacién relativa adoptada
polas cadeas. A importancia destas estruturas reside no
seu papel bioldxico en procesos de replicacion e transcri-
ciéon do ADN tanto no nucleo celular como na mitocon-
dria, onde se cre que tefien unha funcién reguladora da
terminacion da transcricién.

O OURO... SO NAS XOIAS?

Lara Rouco

Departamento de Quimica Inorganica
Universidade de Santiago de Compostela
lara.rouco.mendez@usc.gal

Ao longo da historia usouse o ouro como tratamento de
moitas patoloxias, pero con pouca ou ningunha eviden-
cia cientifica. Nos anos 30, Jacques Forestier comeza a
usar compostos de ouro como terapia para tratar artrite’,
compostos que foron evolucionando ata desenvolver a
auranofina?, farmaco que se usa hoxe en dia.

A auranofina, ademais de ter propiedades contra a
artrite, tamén ten propiedades citotdxicas, o que permi-

tiu sintetizar derivados con efectos anticancerixenos. O
noso grupo desenvolve distintos derivados de auranofina
que presentan actividade antitumoral, actividade que é
avaliada en diversos ensaios bioloxicos.

Referencias

' J. Forestier. The Journal of Laboratory and Clinical Medicine.
1935, 20, 827-40.

2 BM. Sutton. Gold Bulletin. 1986, 19,15-16.

HOMES, MULLERES E STEM

Marta Veiga Izaguirre

Departamento de Ciencias da Comunicacién. Grupo de Innovaciéon Docente XuvenCiencia
Universidade de Santiago de Compostela
martav.izaguirre@usc.gal

A andlise dos resultados dunha enquisa promovida polo
Grupo de Innovacién Docente XuvenCiencia, do Campus
Terra da USC, entre case 700 estudantes de 31 institu-
tos de toda Galicia serve para abordar os prexuizos e os
estereotipos de xénero no que atinxe a eleccion dunha
carreira profesional.

Mergullamonos na vocacion, as areas de cofiece-
mento, as expectativas e as aptitudes para comprobar

como o estereotipo de que as nenas tefien menos calida-
des para a matematica acaba por se converter nunha pro-
fecia autocumprida e nun prexuizo.

Ao tempo, veremos de que xeito se rachan, por exem-
plo, as ideas preconcibidas que poderian facernos crer
que eles son mais intrépidos, aventureiros e independen-
tes mentres as suias compafieiras prefiren unha posicion
mais comoda e vencellada ao doméstico.

DA PENICILINA A COVID-19:
GRANDES CIENTIFICAS NA SOMBRA

Azucena Mora

Laboratorio de Referencia de Escherichia coli (LREC). Unidade de Microbioloxia
Universidade de Santiago de Compostela
azucena.mora@usc.gal

A pesar de acadar pouco recofilecemento, as mulleres
participaron activamente nos achados mais importantes
da ciencia da microbioloxia ao longo da historia, desde a
producion masiva da penicilina (Mary Hunt e Elizabeth
MacCoy), aos descubrimentos da estreptomicina (Eliza-
beth Bugie) e a artemisinina (Tu Youyou), ou os estudos
do microbioma (Abigail Salyers) e da percepcién do quoé-
rum -quorum sensing- (Bonnie Bassler), entre outros.
E cando en 1964 June Almeida identificou por primeira
vez o coronavirus no Hospital de St. Thomas (Londres),
estaba lonxe de imaxinar a importancia que o seu des-
cubrimento cobraria mais de medio século despois. E
tamén foron tres cientificas italianas, Maria Rosaria
Capobianchi, Concetta Castilletti e Francesca Colavita, as
que illaron o SARS-CoV-2 que apareceu a finais do ano
2019 en Wuhan.

Se miramos os galardéns por excelencia, os premios
Nobel, vemos que son un claro reflexo desta historia.
Menos dun centenar de mulleres foron “merecedoras” de
acadalo, fronte a case novecentos galardoados. Hai que
facer obrigada homenaxe a Maria Sklodowska, cofiecida

por todos como Marie Curie, por ser unha das mulleres
mais excepcionais de todos os tempos. Aos 43 anos, con-
verteuse na primeira cientifica en recibir dous premios
Nobel, e a tinica en facelo en duas especialidades distin-
tas: Fisica e Quimica.

E verdade que houbo grandes avances no mundo
nas ultimas tres décadas en relacién a incorporacién da
muller a ciencia. En Espafa, arredor do 55% dos titulos
universitarios e o 45% dos doutoramentos obtéfienos
mulleres. Con todo, a proporciéon de mulleres diminte
drasticamente a medida que se ascende na carreira cien-
tifica ou nos postos de liderado, onde representan o 20%
do total.

As rapazas precisan ver modelos que seguir en cal-
quera carreira que elixan, para poder imaxinarse a si
mesmas facendo ese traballo algin dia. E as mulleres
deben cambiar a sda resistencia frecuente 4 autopromo-
cién e volverse mais visibles.

Desde o Campus Terra e o Campus Vida, traballamos
conxuntamente dous grupos liderados por mulleres micro-
bi6logas no marco dun proxecto nacional, @ABiofilm, na

procura da mellora da seguridade alimentaria baixo a
perspectiva dunha soa satide (ONE-HEALTH). Buscamos
estratexias para loitar contra a ameaza das resistencias
aos antibidticos. Para iso, vixiamos a presenza de bacte-
rias multirresistentes e potencialmente patéxenas para o

ser humano en carnes de producién intensiva, e compara-
molas coas illadas de infecciéns en humanos. O obxectivo
ultimo é desenvolver candidatos vacunais e sistemas anti-
biofilme cunha estratexia “da granxa 4 mesa”. Pero conta-
rémosvos mais desta historia noutro DivulgaTerra.

